
Bai amsa gaisuwar ba,ya ce "ko da ba ki gaishe ni ba karima ni zan gaishe
ki,domin. Kin. Kai wani matsayi a zuciyata wanda ban. Taba tsammanin wani
abu na samun. Wannan matsayin a. Zuciyar mutum ba"
Ta hade hannayenta a. Kirji,wani kallo ta yi mishi cikin ido sannan ta yi ajiyar
zuciya zai sake magana ta daga mishi hannu sannan ta ce.
"Bana bukatar ka fada min wani abu Khalil saboda ba shi da amfani. A gare
ni"
Ba ta jira abin da zai sake cewa ba,ta yi tafiyarta shi ma bai yi niyyar sake
magana ba, bai kuma ji haushin kalamanta ba illa burge shi da ta yi.
Ya  bi  ta  da  kallo  har  ta  bace  mishi  da  gani  tamkar  ya  sure  ta  ya  gudu
gidanshi da ita ya ke ji a zuciyarshi sai dai ina!Hakan ba zata yiwu ba,abu
daya ne ke damunshi  ya sa shi  cikin kaduwa kada ya rasa karima domin
yasan halin Abba akan wannan ba zai yi mishi sassauci ba.
Ita din ma bai ga wata hanya da zata iya taimakonshi da ita ba,ina ma kanal
zai yi mishi Horo irin nasu na tsofaffin sojoji ya ba shi karima, hakan sai ya
fiye mishi da akai maganar gurin Abba.
Yana tsoron kada damar da ya samu a can baya ta kasa dawowa kamar yadda
ya ke jin ana cewa damar farko idan ta subucewa mutum da wuya ta sake
dawo masa,ske nan ya zama looser.
Ya ma manta bai yi sallama da kowa ba saboda tsabar tunani har sai da ya
shiga motarshi ya tuna ya sake komawa ya murda kofar ya ji a kulle.
Sai  ya koma kawai ya shiga motarshi ya nufi gidan Harun yau week end
(karshen mako) yasan yana gida.
'"KANO TA DABO""
A yau ne samir yayi waya gidan ya sanar da mama cewar ga shi nan zuwa
domin a nan zai yi hutun karshen makon (week end)
Sumayya na kwance tana karanta littafin WUTAR DAJI,tun tafiyar karima
idan kadaici ya dameta sai ta dauko littattafan karima na hausa musamman
na marubuciyar da ta fi siya tana karantawa har ta gama da su ta nemi Manu
direba ya sake siwo mata wasu a JAKARA BOOK SHOP.
Hankalinta ya tafi sosai ba ta ji shigowar mama ba.har sai da ta kira sunanta.
"Ki tashi a shirya wa samir abinci.karfe shida zai sauka a garin nan"
Ta mike zaune.
"Mama me za a shirya mishi? Kawai ya ci abin da aka yi a gidan"
Mama ta sake dubanta.
"Na yi zaton zaki yi mishi na musamman?
Sumayya ta koma ta kwanta.
"Mama  ni  fa  na  daina  yi  mishi  wata  wahala,na  gane  dan  ya  ga  ina
tattalinshine ma yake gwasale ni,yanzu nafi sha'awar auren mijin da yake
sona ba wanda ni nake so ba,dan haka na fita daga sabgarshi Allah ya hada
kowa da rabonshi"
Mama ta sauke ajiyar zuciya.
"To amin amma dole ki tashi ki shiga kicin ki hada abincin dare"



Sumayya ta ajiye littafin ta mike.
"Amma ba don shi zan yi ba wallahi"
Samir mai sauki da sanyin hali tun ranar da ya san karima ta yi mishi nisa ya
sa wa kanshi hakuri da tawakkali tare da addu'ar neman zabin Allah akan
matar da ya dace ya aura.
Hakika yana son ya yi aure yanzu,domin ya gane lokacin na tafiya shekaru
suna ja,kuma duk bukatun da yake son ya yi kafin ya yi aure ya gama dasu.ya
dauki shawarar da karima ta ba shi domin ya hangi nutsuwa a tare da ita.ta
yadda zata iya yi mishi zabin matar da zai aura duk da yadda yake kallon
dabi'un sumayya da halayyarta ba irin wanda yake son matar aurenshi da ita
ba ce.
Sai dai duk da wannan sumayya na da kyau mai daukar hankali,akwai iya
kwalliya da iya girki.wannan ya ba ta lambar yabo a wannan bangaren sai dai
ya fi son ta hada dukkan abin da yake son mace da shi.
A hankali ya gano sauyin dabi'unta ba zai zamo abun mai wahala ba idan har
suna tare zai fahimtar da ita rayuwa da yadda ake tafiyar da ita tunda tana
sonshi zai mallake ta da duk abin da yake so tare da ita.
Zuwan nashi  na  yau  da  biyu  ya  yi  shi  bayan sada zumunci  har  da  yada
manufarshi.
Manu direba ne ya zo daukarshi yana lafe a bayan motar yana tunanin irin
tarbar da sumayya zata yi mishi.
"Wai zan sha labari,parot ke nan"
Ya fada yana murmushi har lokacin da ya iso tana kicin shima ba jimawa ya yi
ba yana gaisawa da mama ya fita zuwa masallaci domin lokacin sallah ya
gabato.
A masallaci ya hadu da Abba suka yi sallah tare.
Ta fito daga kicin tana jiyo hirarsu da Abba ta koma dakinta ta dauki littafinta
ta ci gaba da karantawa domin tana fashin sallah.
Hira suke yi da Abba yana ta ware ido ya ga ta inda sumayya zata bullo,
Shiru har ya kasa jurewa ya dubi Abdul da ke gefe daya da littafinshi a hannu
yana home work ya ce,
"Abdul wai ina sumayya ta shiga ne tunda na zo banji ta ba?"
Abdul ya ce da shi.
"Tana dakinta".
Abba ya amshi zancen.
"Ai tunda karima ta tafi shi ke nan ta zama wata iri kullum tana daki bata
wata walwala"
Samir ya ce "sabo kenan"
Abba ya ce ai shi ake wa kuka ba mutuwa ba.su biyu kawai da ba su gidan ya
zama kamar gidan makoki,shiru nikaina kewarsu nake"
Samir ya gyara zama ya sauya tasha.
"Ni kuwa fushi nake da Khalil tunda suka tafi ko sau daya bai kira ni ba"
"Lallai bai kyauta ba,amma zan baka lambarshi sai ka kira shi kai ba a fushi
da dan uwa"inji Abba.



Samir yace "shi ke nan zan kira shi"
Bai ga sumayya ba har zuwa lokacin da zasu yi dinner kowa ya hallara akan
tebur banda ita Abba ne yace da Abdul.
"Je ka kira sumayya"
Abdul ya dawo ya ce.
"Wai ta ce ta koshi"


